მულტიდისციპლინური გუნდის მუშაობის პროცესის გზამკვლევი
(შემუშავდა არსებული პრაქტიკაზე დაკვირვების შედეგად)

1. მულტიდისციპლინური გუნდის შემადგენლობა

[bookmark: _GoBack]პილოტის ფარგლებში მულტიდისციპლინური გუნდის შემადგენლობაში შედიან შემთხვევის მენეჯერი, ექიმი-კოორდინატორი და ფუნქციური შეფასების სპეციალისტი. საჭიროების შემთხვევაში მულტიდისციპლინური გუნდის მიერ შეიძლება მოწვეული იყოს სხვადასხვა  სპეციალისტიც: ექიმი-სპეციალისტი, ოკუპაციური თერაპევტი, ნეიროფსიქოლოგი, მეტყველების თერაპევტი და სხვა. 

მულტიდისციპლინური გუნდის შეხვედრა იმართება პილოტში მონაწილე პირის  სამედიცინო დიაგნოსტირების, სოციალური პროფილის და ფუნქციონირების შეფასების დასრულების შემდეგ. გუნდის შეხვედრამდე დასრულებული უნდა იყოს პილოტში მონაწილე პირის სტატუსის დადგენის პროცესი, რათა მულტიდისციპლინური გუნდის შეხვედრის შედეგებმა ზეგავლენა არ მოახდინოს სტატუსის დადგენის ოფიციალურ პროცესზე. 

2. მულტიდისციპლინური გუნდის მუშაობის პრინციპები

· შეზღუდული შესაძლებლობის მქონე პირების უფლებების აღიარება და მათი ღირსების პატივისცემა
· შეზღუდული შესაძლებლობის მქონე პირების ინფორმაციის კონფიდენციალობა - გუნდში არ უნდა იქნას გაზიარებული ის ინფორმაცია, რის გამჟღავნებაზეც პირს თანხმობა არ აქვს მიცემული გუნდის წევრისთვის.  
· მიუკერძოებელი და  ანტიდისკრიმინაციული დამოკიდებულება შეზღუდული შესაძლებლობის მქონე პირების მიმართ
· პიროვნებაზე ორიენტირებული და არა ცალკეულ სფეროებზე ორიენტირებული გადაწყვეტილება  
· პროფესიული ეთიკის დაცვა
· გუნდის წევრებთან ეფექტური კომუნიკაცია
· თანამშრომლობა და ურთიერთპატივისცემა
· კოორდინაცია და პასუხისმგებლობების გაზიარება
· განსხვავებული აზრის პატივისცემა

3. მულტიდისციპლინური გუნდის საქმიანობის  მიზანი
მულტიდისციპლინური გუნდის საქმიანობის მთავარი მიზანია განიხილოს და გააანალიზოს, თუ რამდენად აისახება შეზღუდული შესაძლებლობის სტატუსის მაძიებელი ბავშვის ან ზრდასრული პირის ჯანმრთელობის მდგომარეობა მის ფუნქციონირებასა და ყოველდღიურ საქმიანობაზე. მულტიდისციპლინური გუნდი დამატებით განიხილავს, თუ როგორ ეხმარება არსებული რესურსები ბავშვს ან ზრდასრულ პირს ყოველდღიურ საქმიანობაში ან რა სახის რესურსი ესაჭიროება ფუნქციონირების და საზოგადოებრივ ცხოვრებაში მონაწილეობის გასაუმჯობესებლად. 

მულტიდისციპლინური გუნდის სწორად წარმართული საქმიანობა ხელს უწყობს პილოტის  ძირითადი მიზნის განხორციელებას - განისაზღვროს, თუ რა ცვლილებებს შემოიტანს სტატუსის დადგენის პროცესში ინდივიდის ფუნქციონირების შეფასება.  

4. მულტიდისციპლინური გუნდის შეხვედრის ამოცანები

· სოციალური პროფილის შედეგად მიღებული ინფორმაციის ანალიზი 
· ფუნქციონირების შეფასების შედეგების ანალიზი ცალკეული სფეროების და საერთო მდგომარეობის მიხედვით; შეფასება მოიცავს ფუქნციონირებას როგორც დამხმარე საშუალებებით, ასევე მათ გარეშე; 
· ჯანმრთელობის მდგომარეობის შეფასების და დიაგნოსტირების შედეგების განხილვა
· შეზღუდული შესაძლებლობის სტატუსის განსაზღვრა სოციალური მოდელის პერსპექტივიდან, რაც გულისხმობს ფუნქციონირების და ჯანმრთელობის მდგომარეობის შეფასების შედეგების გათვალისწინებას
· ბავშვის/ზრდასრული პირის ფუნქციონირების ან ჯანმრთელობის მდგომარეობის შესახებ არასრული ინფორმაციის შემთხვევაში დამატებითი სპეციალისტის ჩართვის საჭიროების გამოკვეთა.
· პილოტით განსაზღვრული პროცედურის მიხედვით მიღებული გადაწყვეტილების შედარება სტატუსის განსაზღვრის არსებულ მოდელთან - რატომ მიენიჭა ან არ მიენიჭა სტატუსი ბავშვს/ზრდასრულ პირს სამედიცინო მოდელის მიხედვით და რატომ შეიძლება მიენიჭოს ან არ მიენიჭოს სტატუსი სოციალური მოდელის მიხედვით;
·  ფუნქციონირების და მონაწილეობის გაუმჯობესების მიზნით, ბავშვის/ზრდასრული პირის საჭიროებების იდენტიფიცირება - დამხმარე საშუალებები, მოვლა, სოციალური და სამედიცინო მომსახურებები და ა.შ. 
· პილოტში მონაწილე პირის ინფორმირება არსებული რესურსების შესახებ და მათთან გადამისამართება.

5. მულტიდისციპლინური გუნდის მიერ შემთხვევების განხილვის პროცესი 

5.1. შეხვედრის ორგანიზება:
მულტიდისციპლინური გუნდის შეხვედრის ორგანიზება ხდება შემთხვევის მენეჯერის მიერ. 
შემთხვევის მენეჯერი გუნდის შეხვედრამდე:
· აზუსტებს დასრულდა თუ არა სტატუსის მაძიებელი პირის ფუნქციონირების შეფასების პროცესი; 
· აზუსტებს სტატუსის მინიჭების არსებული მოდელით მიენიჭა თუ არა პირს შეზღუდული
შესაძლებლობის სტატუსი; 
· უთანხმებს და ელ-ფოსტით ატყობინებს მულტიდისციპლინური გუნდის წევრებს შეხვედრის ჩატარების დროს, ადგილს და დამატებით განსახილველ საკითხებს;

· ელ-ფოსტით ატყობინებს პროექტის წარმომადგენელს(რომელიც მულტიდისციპლინური გუნდების მუშაობაზეა პასუხისმგებელი) მულტიდისციპლინური გუნდის შეხვედრის შესახებ;
· ამზადებს სამუშაო გარემოს მულტიდისციპლინური გუნდის შეხვედრისთვის. 

5.2. შეხვედრის გახსნა 
შეხვედრას ხსნის  შემთხვევის მენეჯერი. მონაწილეებს წარუდგენს: 
· დღის წესრიგს
· განსახილველი შემთხვევების რაოდენობას

შენიშვნა: შემთხვევების წარდგენა ხდება შეთანხმებული თანმიმდევრობით. 

5.3. ბავშვის/ზრდასრული პირის შესახებ პირველადი ინფორმაციის წარდგენა 
შემთხვევის მენეჯერი გუნდის წევრებს აცნობს შემდეგი სახის ინფორმაციას:
· სტატუსის მაძიებელი პირის ვინაობა და ასაკი
· მომართვის წყარო (შეფასებაზე გადმომისამართდა ექიმის მიერ, თუ მომართვა მოხდა მისი ინიციატივით); მომართვის მიზეზი (პირველადი / გადამოწმება); 
· დიაგნოზი მომართვის ეტაპზე
· ინფორმაცია რესპონდენტის შესახებ (ვისთან ჩატარდა ინტერვიუ - სტატუსის მაძიებელთან, თუ მის წარმომადგენელთან; თუკი ინტერვიუ ჩატარდა წარმომადგენელთან, რა იყო ამის მიზეზი)
· შეფასების პროცესში განხორციელებული ვიზიტების  რაოდენობა 
· სხვა საყურადღებო ინფორმაცია      


5.4. სოციალური პროფილის  და მასთან დაკავშირებული საჭიროებების წარდგენა
შემთხვევის მენეჯერს წინასწარ მომზადებული აქვს ინფორმაცია ბავშვის/ზრდასრული პირის სოციალური პროფილის შესახებ, კერძოდ:
· საცხოვრებელი გარემო და პირობებიდა საცხოვრებლის ადაპტაციის საჭიროება; 
· სხვებთან თანაცხოვრება და დამოუკიდებლად ცხოვრების შესაძლებლობა და დახმარების საჭიროება
· განათლება 
· დასაქმება
· დამხმარე პირის/მომვლელის საჭიროება (სფეროები) და ინტენსივობა; საჭიროების შემთხვევაში აქვს თუ არა მისაწვდომობა დამხმარე პირზე/მომვლელზე; რა გავლენას ახდენს არსებული რესურსი
· მხარდამჭერის საჭიროება, მისი ხელმისაწვდომობა; ხელმისაწვდომობის შემთხვევაში არსებული რესურსის ზეგავლენა. 
· დამხმარე საშუალების /საშუალებების საჭიროება, მათი ხელმისაწვდომობა; ხელმისაწვდომობის შემთხვევაში არსებული რესურსის ზეგავლენა. 
· სოციალური და სამედიცინო  მომსახურებების საჭიროება; მათი ხელმისაწვდომობა. ხელმისაწვდომობის შემთხვევაში არსებული რესურსის ზეგავლენა. 
· ფულადი სარგებლის საჭიროება, მისი ხელმისაწვდომობა; ხელმისაწვდომობის შემთხვევაში არსებული რესურსის ზეგავლენა. 
· გარდა არსებულისა, სოციალური პროფილი შეისწავლის პირის დამატებით საჭიროებებს დამხმარე საშუალებების, დამხმარე პირის და მედიკამენტების კუთხით.


5.5.  ფუნქციონირების და მასთან დაკავშირებული საჭიროებების წარდგენა 
ფუნქციური შეფასების სპეციალისტი გუნდის წევრებს აცნობს ინფორმაციას სტატუსის მაძიებელი პირის ფუნქციონირების რაოდენობრივ და თვისებრივ მონაცემებს, როგორც ცალკეულ სფეროში, ასევე ზოგადი ფუნქციონირების დონეზე ):
· ფუნქციონირების ცალკეული სფერო - რაოდენობრივი და თვისებრივი მონაცემები
(ა) რაოდენობრივი აღწერისას ასახელებს თითოეულ სფეროში მიღებულ ქულას ზრდასრული პირის და ბავშვის შემთხვევაში, ხოლო ზოგად პროცენტულ მაჩვენებელს მხოლოდ ზრდასრული პირის შემთხვევაში; 
(ბ) თვისებრივი ინფორმაცია ეყრდნობა რესპოდენტის კომენტარებს (იხილეთ დანართი #1) .  
· რესპონდენტის ზოგადი და ცალკეული სფეროს ფუნქციონირების აღწერისას, იყენებს შემდეგ ტერმინოლოგიას:   
· არ არის პრობლემა / სირთულე	  0-4% 
· ოდნავი პრობლემა / სირთულე	  5-24% 
· საშუალო პრობლემა / სირთულე 25-49% 
· მნიშვნელოვანი პრობლემა / სირთულე			50-95% 
· ძალიან მნიშვნელოვანი პრობლემა/ სირთულე/არ შეუძლია	96-100%


ბავშვების შემთხვევაში ხდება თითოეული სფეროს ქულის შეკრება (თუ სფერო რამდენიმე კითხვისგან შედგება). მოცემული იძლევა ვარაუდის შესაძლებლობას, თუ რამდენად აქვს ბავშვს პრობლემა/სირთულე კონკრეტულ სფეროში. ბავშვების შემთხვევაში, ფუნქციური შეფასების სპეციალისტი ზრდასრულების მსგავსად, წარმოადგენს აღწერილობით/თვისებრივ ინფორმაციას ბავშვის ფუნქციონირების შესახებ. 
ბავშვის და ზრდასრული პირის შემთხვევაში უნდა იყოს წარმოდგენილი ფუნქციონირების ქულები, როგორც დამხმარე საშუალებების, პროგრამების, დამხმარე პირის და მედიკამენტის გამოყენებით, ასევე მათ გარეშე. 
. 


5.6.  სამედიცინო მდგომარეობის და მასთან დაკავშირებული საჭიროებების წარდგენა
ექიმი - კოორდინატორი გუნდის წევრებს აწოდებს შემდეგი სახის ინფორმაციას
· პირის ჯანმრთელობის მდგომარეობა - სუბიექტური ჩივილები და ობიექტური სამედიცინო გამოკვლევები
· ძირითადი და თანმხლები დიაგნოზები 
· ჯანმრთელობის მდგომარეობის გავლენა პირის ყოველდღიურ ფუნქციონირებაზე

ექიმმა შესაძლოა, წარმოადგინოს სამედიცინო დოკუმენტაცია ისეთი შემთხვევების დროს, როდესაც ბავშვს/ზრდასრულ პირს არ აქვს ის დიაგნოზები, რომლებიც მითითებულია #1/ნ და #62/ნ ბრძანებებში, თუმცა აქვთ ჯანმრთელობის ისეთი მდგომარეობა, რაც შეიძლება იწვევდეს ფუნქციონირების შეზღუდვას. 

ექიმი-კოორდინატორი სტატუსის მინიჭების არსებული მოდელის გათვალისწინებით, განმარტავს თუ რის საფუძველზე მიენიჭა პირს შეზღუდული შესაძლებლობის სტატუსი, ზრდასრულებში აზუსტებს  ხარისხს და წარადგენს არგუმენტებს.
შენიშვნა: მნიშვნელოვანია ექიმი-კოორდინატორი იცნობდეს პაციენტს, საჭიროების შემთხვევაში მიზანშეწონილია ექიმ - სპეციალისტის მოწვევა  სტატუსის მაძიებელი პირის შესახებ ამომწურავი ინფორმაციის მიღების მიზნით. 


5.6.   ინფორმაციის შეჯერება დაზუსტება
საერთო  გადაწყვეტილების მიღებამდე გუნდის წევრები: 
· სვამენ შეკითხვებს, მსჯელობენ რამდენად საკმარისია შეფასებების შედეგად მიღებული ინფორმაცია პირის ფუნქციონირების შესახებ,; ხომ არ იკვეთება დამატებითი სპეციალისტის ჩართვის საჭიროება; საჭიროების შემთხვევაში რომელი სპეციალისტი უნდა იყოს მოწვეული.  
· აქტიურად განიხილავენ ინფორმაციას, რომელიც ურთიერთგამომრიცხავია; (მულტიდისციპლინური გუნდის წევრების მიერ გაზიარებულ ინფორმაციას შორის განსვლა ხდება აქტიური დისკუსიის საგანი). იმ შემთხვევაში, თუ მულტიდისციპლინური გუნდი ვერ აღწევს საერთო შეთანხმებას, გუნდი წყვეტს შეხვედრას და გეგმავს მომდევნო შეხვედრას, რომელშიც იწვევს პროექტში ჩართულ პროფესიულ ზედამხედველს. 


5.7. სოციალურ მოდელზე დაყრდნობით საერთო გადაწყვეტილების მიღება პირის ფუნქციონირებაზე / ფუნქციონირების შეზღუდვაზე და ხარისხზე
სოციალური მოდელის მიხედვით, ბავშვისთვის თუ ზრდასრული პირისთვის შეზღუდული შესაძლებლობის სტატუსის მინიჭების შესახებ გუნდი გადაწყვეტილებას იღებს ფუნქციონირების შეფასების შედეგების და ჯანმრთელობის მდგომარეობის გათვალისწინებით. გადაწყვეტილების მიღებისას გათვალისწინებულია ბავშვის და ზრდასრული პირის ჩვეული ფუნქციონირება, ანუ მისი ფუნქციონირება იმ დამხმარე საშუალებებით, მომსახურების/პროგრამის, დამხმარე პირის და მედიკამენტის მეშვეობით, რომელსაც იგი იყენებს შეფასებით განსაზღვრული პერიოდის განმავლობაში (30 დღე). გადაწყვეტილებაში ნათლად უნდა ჩანდეს ის დამხმარე საშუალებები, მომსახურება/პროგრამა, დამხმარე პირი და მედიკამენტები, რომელთა გამოყენებითაც ხორციელდება პირის ფუნქციონირება. აღნიშნული ინფორმაცია გამოკვეთავს იმ დამხმარე საშუალებების, პირის თუ მედიკამენტის როლს, რომელიც პირს ეხმარება ფუნქციონირებასა და მონაწილეობაში.
მულტიდისციპლინური გუნდის გადაწყვეტილებაში ასევე მითითებული უნდა იყოს, თუ როგორი იქნებოდა პირის ფუნქციონირება მისი ან მისი კანონიერი წარმომადგენლის პერსპექტივიდან, თუ მას არ ექნებოდა მისაწვდომობა აღნიშნულ საშუალებებზე, პირსა თუ მედიკამენტებზე. თუმცა ეს უკანასკნელი ინფორმაცია არ აისახება გადაწყვეტილების მიღებაზე. 
გადაწყვეტილების მიღება ეფუძნება შემდეგ ინფორმაციას:
1. ბავშვის/ზრდასრული პირის ფუნქციონირება მისთვის ჩვეული გზით - რაოდენობრივი და აღწერილობითი ინფორმაცია; დამხმარე საშუალებები და რესურსები, რომლებიც ესაჭიროება ბავშვს/ზრდასრულ პირს ჩვეული ფუნქციონირებისთვის.

2. ჯანმრთელობის საერთო მდგომარეობა - ექიმის მიერ მოწოდებული ინფორმაციის საფუძველზე;

3. სტატუსი სამედიცინო მოდელის მიხედვით -  ამ ეტაპზე გუნდი ექიმის მიერ მოწოდებული ინფორმაციის საფუძველზე მსჯელობს, თუ რატომ მიენიჭა ან არ მიენიჭა ბავშვს/პირს შეზღუდული შესაძლებლობა სამედიცინო მოდელის მიხედვით. ამ ეტაპზე ექიმის მიერ დასახელებულია ის დამხმარე საშუალებები იქნა განსაზღვრული სტატუსის მინიჭების დროს;

4. ჯანმრთელობის მდგომარეობის და ფუნქციონირების შეფასების მონაცემის შედარება - რამდენად შეიძლება იწვევდეს ჯანმრთელობის მდგომარეობა ბავშვის/პირის ფუნქციონირების შეზღუდვას. ურთიერთსაწინააღმდეგო სურათის ან დამატებითი მონაცემების საჭიროების შემთხვევაში უნდა მოხდეს დამატებითი სპეციალისტის ჩართულობის განსაზღვრა;

5. სტატუსი სოციალური მოდელის მიხედვით - გუნდი მსჯელობს იმის თაობაზე თუ რამდენად მიენიჭებოდა ბავშვს/ზრდასრულ პირს შეზღუდული შესაძლებლობის სტატუსი მისი ფუნქციონირების შეზღუდვიდან (იგულისხმება ჩვეული გზით ფუნქციონირება) და ჯანმრთელობის მდგომარეობიდან გამომდინარე. გუნდი ასევე განიხილავს, თუ რა ხარისხის შეზღუდვა შეიძლება ჰქონდეს სოციალური მოდელის მიხედვით ზრდასრულ პირს (პროცენტული შკალის გათვალისწინებით), ხოლო ბავშვების შემთხვევაში დასახელებულია, მხოლოდ ქულები და აღწერითი/თვისებრივი ინფორმაცია;

6. დასასრულისთვის გუნდი განიხილავს იმ დამხმარე საშუალებებს, მომსახურებებს, დამხმარე პირს და სხვა ბენეფიტებს, რომლებიც პირს ესაჭიროება დამატებით მისი ან მისი კანონიერი წარმომადგენლის მოსაზრებით და ექიმის გადაწყვეტილებით. 

5.8.  სამოქმედო გეგმის დასახვა 
გუნდი თანხმდება მიღებული რეკომენდაციების შესაბამისად და სახავს სამოქმედიო გეგმას, რომელიც მოიცავს:
· საჭიროებისამებრ, არსებულ/ხელვისაწვდომ მომსახურებებში გადამისამართებას
· მონაწილე პირისთვის პროცესის შედეგების გაცნობას და ინფორმაციის მიწოდებას
· რეკომენდაციების შესაბამისად პასუხიმგებლობების გადანაწილებას 
· საჭიროებისამების შემთხვევაში  დამატებითი ინფორმაციის მოძიებას


5.9. შემთხვევის განხილვის დასრულება 
შემთხვევის მენეჯერი აჯამებს შემდეგ ინფორმაციას:

· მიღებულ გადაწყვეტილებას პირის ფუნქციონირების  / ფუნქციონირების შეზღუდვის თაობაზე სოციალურ მოდელზე დაყრდნობით;
· განსაზღვრულ რეკომენდაციებს;
· განსახორციელებელ ღონისძიებებს; მულტიდისციპლინური გუნდის წევრების როლზე ამ პროცესში.  


საკვანძო ინფორმაცია სტატუსის მაძიებელი პირის შესახებ და არგუმენტები მიღებული გადაწყვეტილების შესახებააისახება მულტიდისციპლინური გუნდის შეხვედრის ოქმში


დოკუმენტი შემუშავებულია პროექტის „სოციალური მოდელის პილოტირება აჭარის რეგიონში“ ფარგლებში საქართველოს სოციალურ მუშაკთა ასოციაციის მიერ გაეროს ბავშვთა ფონდის მხარდაჭერით

შენიშვნა: მნიშვნელოვანია,  შემთხვევის მენეჯერმა სტატუსის მაძიებელი პირის ინფორმირება სერვისების შესახებ არ  მოახდინოს მულტიდისციპლინური გუნდის შეხვედრამდე, თუ ეს უკანასკნელი არ წამოადგენს ძალადობის შემთხვევას და არ საჭიროებს მყისიერ რეაგირებას; სჯობს სრული ინფორმაცია პირს ან მის წარმომადგენელს მიეწოდოს მულტიდისციპლინური გუნდის შეხვედრის შემდეგ.



დანართი #1
ფუნქციური შეფასების დასკვნის წერის სტრუქტურა:
ბენეფიციარის სახელი , გვარი:  ________________________________________________________
ასაკი: ___________
დიაგნოზი(მიუთითეთ წყარო, კოდი, გამცემი დაწესებულება): __________________________________________________________________________________________________________________________________________________________________________
ფუნქციური შეფასების სპეციალისტის სახელი და გვარი:
___________________________________________________

ფუნქციური შეფასების საერთო მდგომარეობა და ჯამური ქულა: 
	ჩვეული (დახმარებით)
	დახმარების გარეშე

	არანაირი სირთულე 

მსუბუქი სირთულე

საშუალო სირთულე

მნიშვნელოვანი სირთულე

ძალიან მნიშვნელოვანი/საერთოდ ვერ ასრულებს
	არანაირი სირთულე 

მსუბუქი სირთულე

საშუალო სირთულე

მნიშვნელოვანი სირთულე

ძალიან მნიშვნელოვანი/საერთოდ ვერ ასრულებს



ცალკეული სფეროს ქულა : 
	დახმარებით
	ქულა /%
	დახმარების გარეშე
	ქულა /%

	კოგნიტური სფერო:
	
	კოგნიტური სფერო:
	

	მობილობა:
	
	მობილობა:
	

	თავის მოვლა:
	
	თავის მოვლა:
	

	ადამიანებთან ურთიერთობა
	
	ადამიანებთან ურთიერთობა
	

	ცხოვრებისეული საქმიანობა:
	
	ცხოვრებისეული საქმიანობა :
	

	თანამონაწლეობა:
	
	თანამონაწლეობა:
	



ცალკეული სფეროს აღწერილობა : (სფეროების ნარატივში გადანაწილება ხდება სიმძიმის მიხედვით. წერილობითი  ანალიზის დროს სასურველია გამოჩნდეს სფეროებს შორის არსებული კავშირი) 
1. ______________________________________________________________________________
2. ______________________________________________________________________________
3. ______________________________________________________________________________
4. ______________________________________________________________________________
5. ______________________________________________________________________________
6. ______________________________________________________________________________
ფუნქციონირების სფეროს აღწერილობის ჩარჩო:
1. რომელ სფეროში და რომელი აქტივობების დროს ექმნება ყველაზე დიდი სირთულეები - განმტკიცებული თავიანთი მაგალითებით
2. რის ხარჯზე ექმნება პრობლემა, როგორ ვლინდება (ტკივილი, დისკომფორტი და ა.შ.) (დიაგნოზი არ იგულისხმება) - სირთულის განმარტება 
3. რა ტიპის დახმარებას იყენებს ფუნქციონირებისას - აღწერეთ ბენეფიციარის მიერ მოწოდებული ნებისმიერი ტიპის სოციალური ან ფიზიკური გარემოს ფაქტორი
4. რა გავლენას ახდენს, უმსუბუქებს დახმარება ფუნქციონირებას -  ასახეთ წერილობით და მაგალითების მოყვანით არ ასახოთ მხოლოდ ქულებით
5. აღწერეთ ფუნქციური შეფასების პროცესში რომელი სფეროს შეფასება ვერ მოხდა  ადმინისტრირების წესების დაცვით  და განმარტეთ  რატომ. 
ობიექტური დაკვირვების შედეგები: ფუნქციური შეფასების სპეციალისტი აღწერს მის ობიექტურ დაკვირვებას მოკლედ. 
შეჯამება:
ბენეფიციარის ფუნქციონირების ზოგადი მოკლე აღწერილობა კითხვარში გამოვლენილი ინფორმაციის შეჯამების საფუძველზე. 
მოკლე აღწერილობა თუ რატომ ეკუთვნის ან არ ეკუთვნის მოცემულ პირს სოციალურ მოდელზე დაყრდნობით სტატუსი. 
გამოვლენილი დამატებითი საჭიროებები 
რეკომენდაციები



